
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻՑ ԲՅՈՒՋԵՏԱՅԻՆ ՎԱՐԿ ՏՐԱՄԱԴՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. Ֆինանսների նախարարություն
	20.05.2026թ.
N 01/29/13215-2026

	Բյուջետային վարկի տրամադրման պայմաններում հստակեցված չէ վճարումների հաճախականությունը (կիսամյակային կամ եռամսյակային), սակայն հաշվարկները ցույց են տալիս, որ կիսամյակային մարումների ժամանակացույցի դեպքում պետության կրած հնարավոր վնասը (զուտ ներկա արժեքը՝ NPV) կազմում է (478.47) մլն դրամ, իսկ եռամսյակային մարումների դեպքում՝ (470.8) մլն դրամ:
Հարկ ենք համարում նշել, որ Ընկերությունը գտնվում է բարձր ռիսկայնության գոտում՝ վատ ֆինանսական վիճակում։ 
Համաձայն ներկայացված ֆինանսական ցուցանիշների առաջիկա տարիների կանխատեսումների՝ Ընկերությունը հետագայում ի վիճակի կլինի սպասարկել իր վարկային պարտավորությունները, սակայն ներկայացված կանխատեսումները կրում են ընդհանրացված բնույթ և չեն պարունակում բավարար հիմնավորումներ կանխատեսվող եկամուտների և ֆինանսական մուտքերի վերաբերյալ, մասնավորապես՝ բացակայում են ներկայացված կանխատեսումների հիմքում ընկած հաշվարկներն ու հիմնավորումները։
Անհրաժեշտ է, որ Ընկերությունը ներկայացնի ներկայիս ֆինանսական ցուցանիշների մանրամասն տեղեկատվություն, մասնավորապես՝ ակնկալվող եկամուտների և ֆինանսական մուտքերի վերաբերյալ, ինչպես նաև ՀՀ ՏԿԵՆ պետական գույքի կառավարման կոմիտեի և Ընկերության միջև 25.09.2025թ. կնքված № COP17-ԾՁԲ-26/01 ծառայությունների մատուցման պետական գնման պայմանագրով կատարված և կատարման ենթակա աշխատանքների ծախսերի մանրամասն հաշվարկ-հիմնավորումները՝ վարկի տրամադրման անհրաժեշտությունը լիարժեք գնահատելու նպատակով:
Հատկանշական է նշել նաև, որ ներկայումս Ընկերությունն ունի 11 չմարված վարկ, որոնց գումարային մնացորդը կազմում է 1,727,836 ԱՄՆ դոլար և 5,790,343,159 ՀՀ դրամ:
Ստեղծված իրավիճակում խիստ կարևոր ենք համարում, որպեսզի բյուջետային վարկն անպայմանորեն ապահովված լինի գրավի առարկայով, հետևաբար խնդրում ենք ներկայացնել վարկի ապահովվածություն հանդիսացող գրավի առարկա:
	Ընդունվել է։  Մարումները նախատեսվել են եռամսյակային կտրվածքով։
Վարկն ապահոված է գրավի առարկայով։

	Տարածքային կառավարման և ենթակառուցվածքների նախարարություն
	26.05.2026թ.
ԴԽ//20165-2026

	«Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում, Հայաստանի Հանրապետության կառավարության 2025 թվականի դեկտեմբերի 25-ի № 1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության պետական բյուջեից բյուջետային վարկ տրամադրելու մասին» Հայաստանի Հանրապետության կառավարության որոշման լրամշակված նախագծի փաթեթի վերաբերյալ առաջարկություններ և դիտողություններ չունենք։
	



